
ПРЕДГОВОР

Зошто ова истражување?

Следењето на спроведувањето на Законот за младинско учество и младински 
политики е значајно истражување кое треба да заземе место за сите засегнати 
страни за да имаат додатна информација за спроведувањето на Законот за 
младинско учество и младински политики во Република Северна Македонија. 

Форумот за Образовни Промени, останувајќи кохерентен во каузата за 
квалитетно образование и зајакнување на младите, во продолжение укажува на 
неопходноста на учеството на младите во процесите на одлучување на сите 
нивоа на државното организирање. 

Законот за младинско учество и младински политики е моќен доказ за 
посветеноста на законодавната и извршната власт кој им овозможува структури 
на младите за да бидат слушнати, вреднувани и ангажирани во нивното 
обликување. Меѓутоа, свесни сме дека самото постоење на еден закон не 
гарантира и негово ефективно спроведување. Поради тоа, ова истражување ни 
служи како преглед на сегашната состојба на применливоста на законските 
одредби, идентификувајќи ги прашањата што треба да се адресираат и 
предлагајќи препораки за подобрување на применливоста и ставањето во 
функција на законот. 

Активистот и новинарот Ардит Рамадани, воедно и автор на истражувањето, ни 
претставува податоци од суштинско значење за Следењето и спроведувањето 
на Законот за младинско учество и младински политики. Ова истражување 
обезбедува важен состав на проверени податоци кои внимателно ја опишуваат 
и анализираат моменталната состојба на младинското учество и 
спроведувањето на младинските политики. 

Основајќи се на изворите на ова истражување, сакаме да поттикнеме плодна и 
одржлива дебата за овој чувствителен и значаен сегмент за иднината на 
младите и применливоста на законот.  

Бленд Ходаи  

Извршен директор на
Форумот за образовни промени  

2
ЗАКОН ЗА МЛАДИНСКО УЧЕСТВО 

И МЛАДИНСКИ ПОЛИТИКИ  

Каде, што, како и зошто?

Кратко и јасно: Законот се изгласа на 14 јануари 2020 година, од тогаш до 
сега – неговото спроведување има многу недостатоци.

Поради  големите  предизвици  со  кои  младите   секојдневно  се  соочуваат  во 
Северна Македонија, и иманентната потреба да се  најдат  решенија  за  истите, 
законодавната власт веќе една деценија се обидуваше да регулира дел од овие 
проблеми преку законски одредби. Првиот обид за реализирање на овој  процес 
беше во 2011 година по континуираните  барања на  младинскиот  сектор  –  кое 
првично се прифати од надлежните органи, се изготви  еден  предлог-закон,  кој, 
иако беше дискутабилен на почетокот поради формата на која се  реализираше, 
на крајот не успеа и беше  повлечен  и  немаше  можност  истиот  да  се  донесе 
пред пратениците за гласање или не.

После седум години, откако предлог-законот остана во фиоките  на  Собранието 
на Северна Македонија, конечно, во 2018 година, на иницијатива  на  Клубот  за 
младински прашања и политики, се засукаа  ракави  за  да  иницираат  законска
регулатива за младите, која тогаш  беше  насловена  како  Закон  за  младинско 
учество  и  младински   политики.  За   разлика  од  2011  година,  овој  пат  беше 
очигледно   дека   надлежните  оваа   работа  ја  сфатиле  посериозно,  не  само 
поради   нивната   голема    желба    правно    да   ги    регулираат    потребите  и 
предизвиците   на   младите,   туку   и   поради    континуираниот    притисок   од 
организациите  на  цивилното   општество,  кои,  меѓу  другото,  бараа  да  бидат 
вклучени во секоја фаза од изготвувањето на  овој  закон  и  истиот  да  биде  во 
согласност со оние на државите од Европската Унија, правни  практики  кои  беа 
успешни на ова поле. 

Веднаш  по   објавувањето  на  иницијативата  од  Клубот  на  млади  пратеници, 
почна и процесот на изготвување на законот, со тоа се оформи и  работна група 
на експерти во чиј состав имаше различни претставници од младинскиот сектор 
и луѓе кои  од  прва  рака  работеле  со  млади  луѓе,  било  на  национално  или 
локално ниво. Покрај експертите, оваа работна група имаше  и  службени  лица, 
избрани од народот, но и именувани од Владата на Северна Македонија,  и  тоа: 
пратеници, членови на младински форуми на сите политички партии во земјата, 
како  и   претставници   на   меѓународната   заедница   кои    би   придонеле   со 
практиките на матичните  земји,  како  и  членови  на  Националниот  младински 
совет. НМС е мрежа на младински организации, со што  петте  претставници  на 
оваа мрежа,  имаа  за  цел  да  ги  застапуваат  барањата  на  сите  организации 
членки на овој совет,  а  за  волја  на  вистината,  дадоа  најголем  придонес  при
изработката на овој закон.

Националниот     младински     совет    на 
Северна   Македонија   успеа,   за  краток 
временски  рок,  да  спроведе  вкупно  17 
консултации со младински организации и 
млади  на  локално  ниво,  со  цел  да  се 
обезбедат     детални    информации    за 
потребите,  предизвиците  и  проблемите 
со       кои      се      соочуваат     и       кои, 
последователно,      треба       да     бидат 
вклучени   во     Законот   за    младинско 
учество  и  младински  политики.  На овој 
начин  се   постигна  и  утврдувањето   на 
потребите  и  барањата   на  младите,  за 
кои   тие  сметаа  дека е неопходно да се 
вклучат  во овој закон, кој ќе биде првиот 
во историјата на Северна Македонија кој 
ќе  се   занимава   исклучиво   и  само  со 
младинските   прашања  и   формите   на 
нивно   решавање  преку  обврзување на 
надлежните   институции     да   преземат 

конкретни чекори во оваа насока.

Конечно,   после   интензивна   работа  на 
младинскиот       сектор,     меѓународните 
партнери  и  сите  релевантни  страни,  се 
постигна   консензус  кој  резултираше  со 
тоа  што  на  14  јануари  2020  година,  во 
Собранието   на     Република      Северна 
Македонија   се   усвои   закон    насловен 
„Закон за младинско учество и младински 
политики“. Донесувањето на овој закон се 
смета  за  еден  од  најбитните  чекори  за 
младите во земјата, бидејќи за прв пат во 
историјата   на   Северна   Македонија  од 
осамостојувањето,  се   создаде  законско 
решение   кое   ќе   гарантира  учество  на 
младите во важни процеси и службено  ќе 
ги признае   сите    форми   на  младинско 
организирање,      што       во       минатото 
претставуваше  проблем  за  младинските 
групи, кои, за своите  каузи,  се  обидуваа 
да се  организираат  во  различни  форми. 
Преку     ова    законско    решение     сега 
законски    се    прави     разлика    помеѓу 
младинска организација, организација  за 
млади  и  младинска  чадор  организација, 
додека   институцијата   која   според  овој 
закон    се   здоби   со   обврска   да   води 
Регистар   за    формите    на    младинско 
организирање беше Агенцијата  за  млади 
и   спорт.  Со  донесување  на  овој  закон, 
сега службено е утврдено и  кој  се  смета 
за   младо   лице,   кои   се    младинските 
политики, младинска работа и  младински 
работник,   а    државните    и    локалните 
институции  се  обврзани  да  воспостават 
механизми за вклучување на  младите  во 
процесите    на    креирање    политики    и 
донесување        одлуки  –  и      тоа       на 
национално          ниво,       Националното 
советодавното      тело      за     младински 
политики,     а     на      локално           ниво 
Младинските совети во сите  општини  на 
Република Северна Македонија. 

На     национално      ниво,    Законот      за 
младинско  учество и младински политики 
ја     обврзува      Владата     на     Северна 
Македонија  годишно  да  издвои средства 
во  висина  од  најмалку   0,3%   за  негово 
спроведување,  додека   пак   на   локално 
ниво,  општините  се обврзани да издвојат 
годишни   средства од најмалку 0,1%. Како 
клучни   документи   на   кои   треба  да  се 
засноваат   релевантните   институции   во 
однос  на  спроведувањето на овој закон е 
Националната  стратегија  за  млади,   која 
во  тоа  време беше одобрена за периодот 
2016-2025  година.  Земајќи  предвид  дека 
истата  имаше   застој   во   спроведување 
поради  лошата форма на изготвување, се 
очекува         усвојување        на       новата 
Национална   стратегија     за     млади   за 
период     2023-2027    год.      Истата        е 
изработена      од         сите        младински 
институции    во   земјата,   меѓународната 
заедница  и  во соработка со невладините 
организации   кои    во     фокус   ги   имаат 
младите  и  младинските прашања. Покрај 
стратегијата  на  национално  ниво,  многу 
важен  документ  е и Локалната стратегија 
за  млади,  која  се  гласа  во  општинските 
совети.    Станува    збор    за     стратешки 
документи      кои      ги     уредуваат    сите 
среднорочни  приоритети  за  промоција  и 
реализација   на   младинските   политики, 
интересите на младите, а важат за период 
од   пет  години.  Локалната   стратегија  за 
млади    мора    да    биде   усогласена   со 
националната,   т.е.    со    усвојување    на 
новата  стратегија за млади, ќе треба сите 
општини  во  земјата  да ги обноват своите 
локални   стратегии   за    млади   и   потоа 
истите   повторно    да    ги    изгласаат   во 

општинските совети.

Кога     законот     би     се     спроведувал 
беспрекорно од сите  страни,  а  посебно 
од јавните институции  –  било  да  се  на 
локално или национално ниво – младите 
во земјата би уживале многу придобивки, 
полесен развој на нивните  идеи,  како  и 
посебна      грижа      за      потребите     и 
предизвиците на младите. Но,  сепак,  од 
донесувањето    на    законот    до  денес, 
неговото     спроведување     има    многу 
недостатоци.    Најголемиот       дел     од 
институциите    не      ги        исполнуваат 
обврските   кои   произлегуваат   од   овој 
закон,   додека     друг    дел    истите    ги 
исполнуваат   реда  ради.  Општините  се 
институциите          кои         главно        го 
занемаруваат    Законот    за   младинско 
учество    и    младинска    политика,    не 
внимавајќи        на        одредбите       кои 
произлегуваат од овој закон.

3

Општина
Дебар

Општина
Гостивар

Општина
Куманово

Општина
Битола

Општина 
Тетово

МЕТОДОЛОГИЈА

Што направивме ние? 

Покрај државните институции, важна  улога   во  спроведувањето  на  овој  закон 
има и локалната   самоуправа.   Поради   тоа,  предмет  на  ова  истражување  е 
спроведувањето   на  Законот  за  младинско  учество  и  младински  политики  и 
одредбите   кои   произлегуваат   од  овој  закон  од  страна  на  пет  општини  на 
Северна Македонија, и тоа:

Истражувачот на Форумот за образовни промени обезбедил информации  преку 
барање за слободен пристап до информации од  јавен  карактер  од  општините 
кои беа предмет на истражувањето. Освен ова, како алтернативни извори беа и 
младинските организации и организациите за млади  кои  дејствуваат  во  рамки 
на   соодветните   горенаведени  општини,  се  со  цел  да  се  разбере  колку  од 
законските одредби на Законот за младинско учество и младински  политики  се 
спроведени во овие општини, како  и  колку  сериозно  се  сфаќаат  потребите  и 
предизвиците на младите од страна на соодветните општински администрации. 

Законот за младинско учество и младински политики вкупно содржи 27 Члена  и 
пропишува различни обврски на низа институции на национално и локално ниво. 
Истражувачот на Форумот за образовни  промени  ги  следеше  само  членовите 
кои институциите на локалната самоуправа имаат обврска  да  ги  спроведуваат, 
со посебен акцент на општините кои беа предмет на оваа истражување. Ова  се
 членовите   кои   општините   во  земјава  се  обврзани  да  ги  спроведуваат  од 
стапувањето во сила на овој закон, а кои беа предмет на ова истражување.

ЛОКАЛНИ МЛАДИНСКИ СОВЕТИ

1) Општините, општините во градот Скопје и градот Скопје со статут предвидуваат 
     формирање на локални младински совети.

Формирање на локални младински совети

Член 16

2) Локалните  младински   совети   имаат   советодавна   и  застапувачка  улога  во 
     општините,    општините  во  градот  Скопје  и  градот  Скопје  од  делокругот  на 
     младински прашања и политики. 

МЛАДИНСКИ ЦЕНТАР

Член 22
1) Младинските центри се места каде  се  подготвуваат  и  спроведуваат  програми 
     кои ја подобруваат благосостојбата на младите, развојот на  личниот,  социјален 
     и професионален живот на младите, информации од важен интерес за младите 
     и други аспекти од животот на младите.
2) За работа со млади во младинскиот центар одговорни се младински работници. 
3) Младинските центри се основаат во соработка меѓу  општините,  општините  во 
     градот   Скопје    и  градот   Скопје   и   младинските   форми   на  организирање 
     регулирани во овој закон.

ЛОКАЛНА СТРАТЕГИЈА ЗА МЛАДИ

Член 20
1) Локална стратегија за  млади  е  стратешки  документ  со  кој  во  согласност  со 
     Националната    стратегија    за  млади,   се   утврдуваат   среднорочни   цели  и 
     приоритети за развој на младинските политики и  унапредување  на  интересите 
     на младите  на  локално  ниво  и  се  утврдуваат  организациски,  финансиски  и 
     административни мерки за нивно остварување. 
2) Локалната стратегија содржи и  Акциски  план  за  реализација  со  дефинирани 
     активности,   динамика,   носители   на   активности  и    проекции   на  буџетски 
     средства, како и  услови  и  индикатори  за  евалуација  за  спроведувањето  на 
     локалната стратегија замлади. 
3) Локалната стратегија за млади ја донесува  Советот  на  општините,  општините 
     во градот Скопје и градот Скопје за период од пет години.

КАНЦЕЛАРИЈА ЗА МЛАДИ

Член 21
1) Општините,   општините   во   градот   Скопје  и   градот   Скопје    формираат 
     канцеларија   за   млади   од  каде   се   координира   работата   за  млади  во 
     општините,  општините  во  градот  Скопје  и  градот   Скопје   и   претставува 
     примарна точка за пристап на младите на локално ниво.

СЛУЖБЕНИК ЗА МЛАДИ

Член 23
1) Органите на државната  управа,  општините,  општините  во  градот  Скопје  и 
     градот Скопје се должни да одредат службеник за млади, лице  одговорно  за 
     работењето на Канцеларијата за  млади  за  координирање,  спроведување  и 
     следење   на    прашања    од    интерес    на    младите    во    делокругот  на 
     надлежностите на институцијата. 
2) Службениците  за  млади  од  ставот  (1)  на  овој  член  изготвуваат  годишни 
     извештаи  за   работата   на   институциите  во  делокругот  на  млади  кои  ги 
     поднесуваат    до    Агенцијата    за    млади    и    спорт   и   ги  објавуваат  на 
     веб - страниците на органите  на  државната  управа,  општините,  општините 
     во градот Скопје и градот Скопје.

ФИНАНСИРАЊЕ

Член 25
1) За спроведување на овој закон од Буџетот на Република Северна Македонија 
     годишно се издвојуваат средства во висина од најмалку 0,3%. 
2) Од буџетите на општините, општините во градот  Скопје  и  градот  Скопје  за 
     млади се издвојуваат средства во висина од најмалку 0,1% на годишно ниво.

Истражувањето   е  спроведено  во 
период  од  мај до јули 2023 година 
и     до     објавувањето     на     ова 
истражување    не     е    исклучена 
можноста         состојбата            со 
спроведувањето     на    законските 
одредби  произлезени  од  Законот 
за младинско учество и младински 
политики  во  некоја од општините, 
предмет  на  нашето истражување, 
да   се    променила.   Форумот   за 
образовни   промени  не  може   да 
гарантира      дека    состојбата   со 
спроведувањето   на   законот    од 
страна        на         горенаведените 
општини         во     моментот      на 
објавување   на      истражувањето 
е   потполно  такво,  односно   како 
се    вели   во    ова   истражување. 
Податоците ќе бидат презентирани 
по азбучен редослед на општините.

Форумот  за     образовни    промени 
континуирано       ќе        го      следи 
спроведувањето    на    Законот    за 
младинско    учество   и   младински 
политики од  страна   на   локалната 
самоуправа во Северна Македонија. 
Ова е прво издание и  ги  става  под 
лупа  горенаведените  пет  општини, 
додека истражувањето за пет  други 
општини ќе биде објавено за  кратко 
време.

ОПШТИНА ДЕБАР
ОПШТИНА ДЕБАР

Дебар

Гостивар

Тетово

Скопје

Куманово

4
ОПШТИНА ДЕБАР

КАДЕ СЕ НАОЃА ДЕБАР,  КОЛКУ МЛАДИ ИМА И ЗОШТО 
Е ВАЖНО СПРОВЕДУВАЊЕТО НА ОВОЈ ЗАКОН? 

Дебар   се   наоѓа   на  западниот  дел  на 
Северна   Македонија    и     има    вкупно 
15.412  жители,  од  кои  3.284  се  млади, 
што  претставува  пет  отсто  од  вкупното 
население,  и   затоа   исполнувањето  на 
обврските кон нив е  од  голема  важност. 
Илјадници  млади  го  напуштиле   градов 
од претпоследниот попис од 2002 година, 
кога вкупниот број на млади бил 5.216.

ОПШТИНА ДЕБАР

Битола

МЛАДИНСКИ ЦЕНТАР 

ЧЛЕН 22
Дебарските  млади  немаат   просто   каде   можат   да  изготват  и  спроведат 
програми за нивно добро, било да се социјални, професионални или од други 
аспекти  на  младинскиот  живот.  Законот  за младинско учество и младински 
политики ги обврзува сите општини да во рок  од  пет години од влегување на 
сила на овој закон, основаат најмалку еден Младински центар.

ЛОКАЛЕН МЛАДИНСКИ СОВЕТ 

ЧЛЕН 16
Во општина Дебар младите немаат свои претставници,  кои,  според  Законот
за   младинско   учество  и  младински  политики,  би  имале   советодавна   и 
застапничка улога за прашања од интерес на младите.  Општинските  власти 
на  Форумот  за образовни промени им рекоа дека се во фаза на промена  на 
Статутот со  кој  ќе се овозможи основање на ова тело.

КАНЦЕЛАРИЈА ЗА МЛАДИ/СЛУЖБЕНИК ЗА МЛАДИ

ЧЛЕН 21/23
Младите во Дебар немаат канцеларија,  која,  според  Законот  за  младинско 
учество и младински политики, би ги координирала сите прашања  кои  се  во 
интерес на младите. Во Дебар нема ниту службеник за млади.

ЛОКАЛНА СТРАТЕГИЈА ЗА МЛАДИ

ЧЛЕН 20
Во Дебар нема стратешки документ кој би ги утврдил  среднорочните  цели  и 
приоритети за развој на младински политики и  унапредување  на  младински 
интереси на локално ниво, како што налага Законот за младинско  учество  и 
младински политики.

ГОДИШЕН БУЏЕТ ЗА МЛАДИ

ЧЛЕН 25
Во годишниот буџет на општина Дебар не  се  издвојуваат  најмалку  0,1%  од 
буџетот за потребите  на  младите,  како  што  налага  Законот  за  младинско 
учество и младински политики.

ХЕКУРАН ДУКА

1
“МНОГУ ЛОШО!”

5
ОПШТИНА ГОСТИВАР

ОПШТИНА ДЕБАР
ОПШТИНА ГОСТИВАР

Дебар

Гостивар

Тетово

Скопје

Куманово

ОПШТИНА ГОСТИВАР

Битола

КАДЕ СЕ НАОЃА ГОСТИВАР,  КОЛКУ МЛАДИ ИМА И 
ЗОШТО Е ВАЖНО СПРОВЕДУВАЊЕТО НА ОВОЈ ЗАКОН? 

Гостивар  се  наоѓа  на  западниот  дел 
на Северна Македонија  и  има  вкупно 
59.770 жители, од кои 11.610 се млади, 
што претставува 19 отсто  од  вкупното 
население.  Спроведувањето   на   овој 
закон  е од голема важност  затоа  што 
од  пописот  на  населението   во  2002 
година илјадници млади го  напуштиле 
Гостивар, односно  во  тоа  време  кога 
вкупниот број на млади  бил  20.978,  а 
има ризик егзодусот да се продлабочи.

МЛАДИНСКИ ЦЕНТАР 

ЧЛЕН 22
Во  Гостивар  дејствуваат  три  младински  центри,  но  ниту  едно  од  нив  не  е 
основано  како  налага  Законот  за  младинско учество  и  младински  политики. 
Локалните  власти  во  моментов  се  во  процес  на  регистрирање  на  еден  од 
центрите како што налага законот.

ЛОКАЛЕН МЛАДИНСКИ СОВЕТ 

ЧЛЕН 16
Во  Општина   Гостивар  е  основан   Локален   младински  центар  во  Мај  2023 
година.  Ова  младинско   тело   се  состои  од  вкупно  11  членови,  меѓу  кои  и 
активисти   на  невладини  организации   и   младински   форуми   на  политички 
партии.    Досега   ниту    една    активност   не   е   спроведена   од    Локалниот 
младински центар на Општина Гостивар. 

КАНЦЕЛАРИЈА ЗА МЛАДИ/СЛУЖБЕНИК ЗА МЛАДИ

ЧЛЕН 21/23
Општина  Гостивар  има  две  назначени службенички за млади, Азра Нуредини 
и Афердита Лутвиу. Тие се наоѓаат и на  службената  листа  на  службеници  за 
млади    што  ја   објави   Агенцијата    за   млади   и  с порт.  Во   Гостивар   има 
Канцеларија за млади во која работат двете службенички за млади.

ЛОКАЛНА СТРАТЕГИЈА ЗА МЛАДИ

ЧЛЕН 20
Во Општина Гостивар не постои Локална стратегија  за  млади,  која  е  еден  од 
најважните документи  за  спроведување  на  Законот  за  младинско  учество  и 
младински   политики.  Во   моментов   Локалниот  младински  совет  работи  на 
изготвување на Локалната стратегија за млади.

ГОДИШЕН БУЏЕТ ЗА МЛАДИ

ЧЛЕН 25
Во општина  Гостивар  не  се  издвојува  годишен   буџет  за  младите  како  што 
налага  Законот   за   младинско   учество  и   младински  политики.  Сепак,  има 
буџетски средства наменети за младите за различни области.

АРБЕН ТАРАВАРИ

3
“ДОВОЛНО!”

6

ОПШТИНА ДЕБАР

ОПШТИНА КУМАНОВО

Дебар

Гостивар

Тетово

Скопје

Куманово

ОПШТИНА КУМАНОВО

Битола

ОПШТИНА КУМАНОВО

КАДЕ СЕ НАОЃА КУМАНОВО, КОЛКУ МЛАДИ ИМА И 
ЗОШТО Е ВАЖНО СПРОВЕДУВАЊЕТО НА ОВОЈ ЗАКОН? 

Куманово         се        наоѓа       на 
северозападниот          дел        на 
Северна Македонија и има вкупно 
98.104 жители,  од  кои  18.720  се 
млади, што претставува  19  отсто 
од           вкупното          население. 
Споредено      со       пописот     на 
населението     во     2002   година, 
Куманово   има  7   илјади   млади 
помалку,  ама   овие  бројки  не  ги 
алармирале властите.

МЛАДИНСКИ ЦЕНТАР 

ЧЛЕН 22
Во општина Куманово постои Младински центар и тој е меѓу  првите  младински 
канцеларии кои се отворени во Северна Македонија, врз основа  на  Законот  за 
младинско   учество   и   младински   политики.   Младите   во  Куманово  своите 
активности ги организираат во просторите на овој центар.

ЛОКАЛЕН МЛАДИНСКИ СОВЕТ 

ЧЛЕН 16
Општина Куманово нема формирано Локален младински совет како што налага 
Законот за младинско учество и младински  политики.  Од  општинските  власти 
ни рекоа дека во моментов се во фаза на формирање  на  ова  младинско  тело 
во рамките на општината.

КАНЦЕЛАРИЈА ЗА МЛАДИ/СЛУЖБЕНИК ЗА МЛАДИ

ЧЛЕН 21/23
Од мај  2021  година,  Општина  Куманово  го  назначила  Мартин  Крстиќ,  како 
Службеник  за  млади,  кој  ги  координира  прашањата  што  се  однесуваат  на 
младите  во  оваа  општина.  Во  оваа  општина  има  и  Канцеларија  за  млади, 
која се наоѓа на улицата Тоде Мендол, бр. 22.

ЛОКАЛНА СТРАТЕГИЈА ЗА МЛАДИ

ЧЛЕН 20
Во општина Куманово се уште нема  Локална  стратегија  за  млади,  која  би  ги 
одредила   приоритетите  на  младите  во  оваа   општина.  Во  буџетот  за  2023 
година се издвоени  финансиски  средства  за  изготвување  на  оваа  стратегија, 
а истата ќе се применува во соработка со локалните невладини организации.

ГОДИШЕН БУЏЕТ ЗА МЛАДИ

ЧЛЕН 25
Во   Куманово  се  издвојува  годишен  буџет  за  млади  во  износ  од  1.000.000 
денари, од кои 600.000  се  за  функционирање  и  одржување  на  Младинскиот 
центар, додека останатите се за функционирање на Канцеларијата за  млади  и 
изготвување на Локална стратегија за млади.

МАКСИМ ДИМИТРИЕВСКИ

3
“ДОВОЛНО!”

ОПШТИНА ДЕБАР
ОПШТИНА БИТОЛА

Дебар

Гостивар

Тетово

Скопје

Куманово

ОПШТИНА БИТОЛА

Битола

ОПШТИНА БИТОЛА

КАДЕ СЕ НАОЃА БИТОЛА,  КОЛКУ МЛАДИ ИМА И ЗОШТО 
Е ВАЖНО СПРОВЕДУВАЊЕТО НА ОВОЈ ЗАКОН?

Битола се наоѓа  на  јужниот 
дел на Северна  Македонија 
и има вкупно 85.162 жители, 
од кои 13.320 се млади, што 
претставува   16    отсто   од 
вкупното    население.      На 
пописот  на  населението  во 
2002 година, во  Битола  беа 
регистрирани 20.665  млади, 
а секој ден се повеќе  млади 
го напуштаат овој град.

7

МЛАДИНСКИ ЦЕНТАР 

ЧЛЕН 22

ГОДИШЕН БУЏЕТ ЗА МЛАДИ

ЧЛЕН 25

Во   Битола   во   2023   година   беше   отворен  Младинскиот  центар  согласно 
стандардите на Законот за младинско учество и  младински  политики.  Во  овој 
центар   се  применуваат   програми  за   подобрување  на   благосостојбата   на 
младите   на   оваа   општина,   развојот   на   нивниот    личен,    општествен   и 
професионален живот.

ЛОКАЛЕН МЛАДИНСКИ СОВЕТ 

ЧЛЕН 16
Во Општина Битола е основан Локален младински совет  во  2022  година.  Ова 
тело   се   состои   од   активисти   на   невладини   организации  и  членови   на 
младинските форуми на политичките партии.  

КАНЦЕЛАРИЈА ЗА МЛАДИ/СЛУЖБЕНИК ЗА МЛАДИ

ЧЛЕН 21/23
Во  декември  2022  година  општина  Битола  назначила  Службеник  за  млади. 
Тој е одговорен за Канцеларијата за млади  на  оваа  општина  и  координирање 
на прашањата кои се однесуваат  на  младите  на  ова  место.  Службеникот  за 
млади се наоѓа на службената листа на Агенцијата за млади и спорт. 

ЛОКАЛНА СТРАТЕГИЈА ЗА МЛАДИ

ЧЛЕН 20
Општина   Битола   има   изготвено   Локална   стратегија  за  млади  за  период 
2023-2027  година, во  која  се  утврдени   среднорочни   цели  и  приоритети  за 
развој на младински политики и унапредување на интересите на младите.

Општина  Битола   за   2023  година  издвоила  буџет  за  младите  во  износ  од 
2.100.000,00 денари, од кои 100.000,00 денари за  Локалниот  младински  совет, 
900.000,00    денари   за   Локалната    стратегија   за   млади,   600.000   денари 
Младинскиот центар, и 500.000,00 денари за студентска пракса.

ТОНИ КОЊАНОВСКИ

5
“ОДЛИЧНО!”

8
ОПШТИНА ТЕТОВО

ОПШТИНА ДЕБАР
ОПШТИНА ТЕТОВО

Дебар

Гостивар

Тетово Скопје

Куманово

ОПШТИНА ТЕТОВО

Битола

КАДЕ СЕ НАОЃА ТЕТОВО,  КОЛКУ МЛАДИ ИМА И ЗОШТО 
Е ВАЖНО СПРОВЕДУВАЊЕТО НА ОВОЈ ЗАКОН? 

Тетово      се       наоѓа      на 
северозападниот             дел 
на     Северна     Македонија 
и     има       вкупно     84.770 
жители,      од     кои   17.487 
се млади,  што  претставува 
21      отсто     од     вкупното 
население.      На     пописот 
на    населението   во   2002 
година,   во    Тетово  имаше 
повеќе  од    22.090    млади, 
а  секој   ден  младината  се 
повеќе го напушта овој град.

МЛАДИНСКИ ЦЕНТАР 

ЧЛЕН 22
Општина  Тетово  нема  основано  Младински   центар   според   стандардите  и 
критериумите  на  Законот  за  младинско   учество  и  младински  политики.  Во 
моментов  е  во  процес  на  регистрација  на  една  од  постоечките   простории, 
како што налага законот.

ЛОКАЛЕН МЛАДИНСКИ СОВЕТ 

ЧЛЕН 16
Локалниот   младински  совет  е  основан  и  функционира  во  Општина  Тетово. 
Ова  тело  на  младите  се  состои  од  активисти  на  невладини  организации  и 
членови  од  младинските   форуми  на   политичките   партии  и   досега   имаат 
спроведено неколку активности. 

КАНЦЕЛАРИЈА ЗА МЛАДИ/СЛУЖБЕНИК ЗА МЛАДИ

ЧЛЕН 21/23
Општина  Тетово   има  доделено   канцеларија   за    млади,  но  се  уште  нема 
Службеник за млади, кој  би  бил  одговорен  за  координирање  на  прашањата 
кои се однесуваат на  младите  во  оваа  општина,  токму  во  канцеларијата  за 
млади. Во моментов оваа општина е во процес на  назначување  на  службеник 
за млади.

ЛОКАЛНА СТРАТЕГИЈА ЗА МЛАДИ

ЧЛЕН 20
Општина Тетово нема изготвено Локална стратегија за млади  како  што  налага 
Законот за младинско учество и  младински  политики,  ама  во  моментов  е  во 
процес на изготвување на овој документ со кој  би  се  утврдиле  среднорочните 
цели и приоритети  на  младите  на  локално  ниво,  а  истата  ќе  се  изгласа  на 
следната седница на Локалниот младински совет.

ГОДИШЕН БУЏЕТ ЗА МЛАДИ

ЧЛЕН 25
Во   буџетот   на   Општина   Тетово   за  2023  година  се  издвоени  финансиски 
средства кои ќе бидат наменети за  младински  активности.  Сепак,  не  се  знае 
колку финансиски средства се одвоени и за што конкретно ќе се користат.

БИЛАЛ КАСАМИ

3
“ДОВОЛНО!”

9
ЗАКЛУЧОЦИ И ПРЕПОРАКИ 

ИАКО   ПОМИНАЛЕ   ТРИ   ГОДИНИ   ОД   УСВОЈУВАЊЕТО  НА   ЗАКОНОТ  ЗА 
МЛАДИНСКО  УЧЕСТВО  И МЛАДИНСКИ  ПОЛИТИКИ,  НЕ   СИТЕ  ОПШТИНИ 
ГИ  ИСПОЛНИЛЕ   ОБВРСКИТЕ   КОИ    ПРОИЗЛЕГУВААТ   ОД  ОВОЈ  ЗАКОН, 
ШТО Е ПОРАКА ДЕКА МЛАДИТЕ НЕ ПРЕТСТАВУВААТ ПРИОРИТЕТ ЗА НИВ.

ДЕЛ   ОД   ОПШТИНИТЕ,   ПРЕДМЕТ   НА   НАШЕТО   ИСТРАЖУВАЊЕ,   САМО 
ФОРМАЛНО  ГИ  ИСПОЛНИЛЕ ЗАКОНСКИТЕ ОДРЕДБИ КОИ ПРОИЗЛЕГУВААТ 
ОД  ЗАКОНОТ  ЗА  МЛАДИНСКО  УЧЕСТВО  И МЛАДИНСКИ ПОЛИТИКИ,  И НЕ 

ПРЕЗЕМААТ НИШТО ДА ГИ ПРИМЕНАТ И ВО ПРАКСА ОВИЕ ОБВРСКИ.

ОПШТИНИТЕ  ТРЕБА  НА  СВОИТЕ  ИНТЕРНЕТ  СТРАНИЦИ  ДА  ГИ  НАПИШАТ 
АДРЕСАТА  НА  КАНЦЕЛАРИЈАТА   ЗА  МЛАДИ  КАКО  И  СИТЕ  КОНТАКТИ  НА 
СЛУЖБЕНИКОТ     ЗА     МЛАДИ,     БИДЕЈЌИ     ОПШТИНИТЕ      НАЗНАЧУВААТ 
СЛУЖБЕНИК ЗА МЛАДИ, А МАЛ БРОЈ МЛАДИ ЗНААТ КОЈ Е ТОЈ ИЛИ ТАА.

ОСВЕН  БИТОЛА,  НИТУ   ЕДНА   ОПШТИНА   НЕМА    ИЗГОТВЕНО   ЛОКАЛНА 
СТРАТЕГИЈА  ЗА  МЛАДИ,  ШТО  ПРЕТСТАВУВА  ЕДЕН   ОД   НАЈЗНАЧАЈНИТЕ 
ДОКУМЕНТИ  КОЈ ГИ ОДРЕДУВА ЦЕЛИТЕ И  ПРИОРИТЕТИТЕ   НА  МЛАДИТЕ 

НА СООДВЕТНИТЕ ОПШТИНИ.

„МЛАДИНСКИТЕ    БУЏЕТСКИ    СРЕДСТВА“    ДА  НЕ  СЕ  ДОДЕЛАТ  САМО  ЗА 
КОНЦЕРТИ    И     ФЕСТИВАЛИ,    МЛАДИТЕ    ИМААТ    ПОТРЕБА   ОД   НАУКА, 
СПОРТ И ДРУГИ ЗНАЧАЈНИ ПОЛИЊА.

ОПШТИНИТЕ  ДА  ОБЈАВАТ  НА  СВОИТЕ  ИНТЕРНЕТ   СТРАНИЦИ  ЗА  СЕКОЈ 
ДЕНАР  КОЈ  Е  НАМЕНЕТ  И  СЕ  ТРОШИ  ПОВИКУВАЈЌИ  СЕ НА ЗАКОНОТ ЗА 
МЛАДИНСКО  УЧЕСТВО И МЛАДИНСКИ ПОЛИТИКИ, МЛАДИТЕ ЗАСЛУЖУВААТ 
СА ЗНААТ ЗА ШТО КОНКРЕТНО СЕ ТРОШАТ СРЕДСТВАТА НАМЕНЕТИ ЗА НИВ.

САМО    ОСНОВАЊЕТО    НА    ЛОКАЛНИТЕ    МЛАДИНСКИ   СОВЕТИ    НЕ    Е 
ДОВОЛНО,    ОВА     МЛАДИНСКО     ТЕЛО     ТРЕБА    ДА      БИДЕ    АКТИВНО, 
ПОБЛИСКУ ДО МЛАДИТЕ И НИВНИТЕ ПОТРЕБИ.

ЛОКАЛНИТЕ    МЛАДИНСКИ   СОВЕТИ  ДА  СЕ   ДРЖАТ   ШТО   ПОДАЛЕКУ  ОД 
ПОЛИТИЧКИТЕ  ПАРТИИ  КОИ  РАКОВОДАТ  СО    СООДВЕТНИТЕ   ОПШТИНИ 

И ДА БИДАТ ПОБЛИСКУ ДО МЛАДИТЕ И НИВНИТЕ ПРИОРИТЕТИ. 

ОПШТИНА     ДЕБАР     НЕМА     ИСПОЛНЕТО    НИТУ    ЕДНА    ОДРЕДБА    ОД 
ЗАКОНОТ      ЗА     МЛАДИНСКО     УЧЕСТВО     И    МЛАДИНСКИ    ПОЛИТИКИ, 
ОПШТИНСКИТЕ    ВЛАСТИ     ПОСЕРИОЗНО     ДА     СЕ     ЗАНИМАВААТ     СО 
МЛАДИТЕ И НИВНИТЕ ПОТРЕБИ. 



www.fech.mk


